ՀԻՄՆԱՎՈՐՈՒՄ
«ԱՐԴՅՈՒՆԱԲԵՐԱԿԱՆ ՎԹԱՐՆԵՐԻ ՀԵՏԵՎԱՆՔՈՎ ԱՌԱՋԱՑԱԾ ԲՆԱՊԱՀՊԱՆԱԿԱՆ ԱՂԵՏՆԵՐԻ ԱՐԱԳ ԳՆԱՀԱՏՄԱՆ ԿԱՐԳԸ ՀԱՍՏԱՏԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Իրավական ակտի անհրաժեշտությունը և նպատակը․
       «Արդյունաբերական վթարների հետևանքով առաջացած բնապահպանական աղետների արագ գնահատման կարգը հաստատելու մասին» ՀՀ կառավարության որոշման նախագծի մշակումը պայմանավորված է  ՀՀ կառավարության 2023 թվականի հոկտեմբերի 5-ի «Աղետների ռիսկի կառավարման 2023-2030 թվականների ռազմավարության և 2023-2026 թվականների գործողությունների ծրագիրը հաստատելու մասին»  N 1717-Լ որոշման Հավելված N 2-ի «Արդյունաբերական վթարների հետևանքով առաջացած բնապահպանական աղետների արագ գնահատման կարգը հաստատելու մասին» 1․8․1 միջոցառմամբ։
        Արդյունաբերական վթարների հետևանքով առաջացած բնապահպանական աղետների արագ գնահատման կարգը սահմանելու է արդյունաբերական վթարների հետևանքով առաջացած բնապահպանական աղետների արագ գնահատման իրականացման հետ կապված հարաբերությունները։
        Կարգը հանդիսանում է աղետների ռիսկի կառավարման բաղադրիչ, որն օգնելու է գնահատել արդյունաբերական օբյեկտներում առաջացած արտադրական վթարներից հնարավոր հետևանքները: Մեթոդաբանության մշակման հիմք է հանդիսացել ՄԱԿ-ի հումանիտար արձագանքման գրասենյակի և ՄԱԿ-ի բնապահպանական ծրագրի համատեղ խմբի կողմից մշակված «Շրջակա միջավայրի վիճակի արագ գնահատման գործիք» փաստաթղթի մեթոդաբանությունը և կիրառման պրակտիկան:
        Արագ գնահատման գործընթացը նախատեսում է գնահատել արդյունաբերական վթարի դեպքում վտանգավոր նյութերի արտահոսքի հետևանքով առաջացած ազդեցությունը շրջակա միջավայրի տարբեր բաղադրիչների՝ մթնոլորտի, ջրային ռեսուրսների, հողերի, բուսական և կենդանական աշխարհի, ինչպես նաև մարդու կյանքի և առողջության վրա։

	2․ Կարգավորման հարաբերությունների ներկա վիճակը և առկա խնդիրները․
       Ներկայիս օրենսդրությամբ արդյունաբերական վթարների հետևանքով առաջացած բնապահպանական աղետների արագ գնահատման կարգ կամ գործիքակազմ նախատեսված չէ, մինչդեռ համապատասխան գործիքակազմի և մեթոդաբանության առկայությունը կարող է բարձրացնել և նոր որակի հասցնել արձագանքման կարողությունների արդյունավետությունը։

[bookmark: _Hlk178229612]       3. Կարգավորման առարկան․ 
       Կարգավորման առարկան արդյունաբերական վթարների հետևանքով առաջացած բնապահպանական աղետների արագ գնահատման իրականացման հետ կապված հարաբերություններն են։ 

       4. Իրավական ակտի կիրառման դեպքում ակնկալվող արդյունքը․ 
       Արդյունաբերական վթարների հետևանքով առաջացած բնապահպանական աղետների արագ գնահատման կարգը հնարավորություն է տալիս բացահայտել և գնահատել արդյունաբերական վտանգները և ազդեցությունները, ինչպես նաև այն միջոցառումները, որոնք անհրաժեշտ են արդյունաբերական վթարների հետևանքով առաջացած բնապահպանական աղետներին արդյունավետ նախապատրաստվելու և արձագանքելու համար:

	  5․ Նախագծի մշակման գործընթացում ներգրավված ինստիտուտները և անձինք․
[bookmark: _Hlk178240294][bookmark: _Hlk178240318]        Նախագիծը մշակել է Հայաստանի Հանրապետության ներքին գործերի նախարարությունը՝ համագործակցելով «Աղետների ռիսկի նվազեցման ազգային պլատֆորմ» հիմնադրամի հետ։ 

	6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թվականների ծրագիր, ոլորտային և/կամ այլ ռազմավարություններ․
[bookmark: _Hlk178240586]1․ Հայաստանի վերափոխման ռազմավարություն 2050՝ Մեգանպատակ 02 «Պաշտպանված Հայաստան»․  Ապահովենք անհրաժեշտ և բավարար պայմաններ՝ Հայաստանի կենսական շահերի պաշտպանության, արտաքին ուժերի ռազմական, տեղեկատվական և կիբեր հարձակումների, ինչպես նաև բնածին, տեխնածին և մարդածին աղետների ռիսկերը կանխարգելելու, պատճառած կորուստները նվազեցնելու և արագ վերականգնվելու համար։ Որպես թիրախային արդյունք ունենալու ենք «2.4 Բնածին, տեխնածին և մարդածին աղետներին դիմակայելու պատրաստվածության բարձրագույն մակարդակ», ենթակետ «2.4.3 Համայնքների, ենթակառուցվածքների և շենք-շինությունների անվտանգության և բնակչության դիմակայունության մակարդակ»։
[bookmark: _Hlk193451710]       2․ ՀՀ կառավարության 2021 թվականի օգոստոսի 18-ի «Հայաստանի Հանրապետության կառավարության ծրագիրը հաստատելու մասին» թիվ 1363-Ա որոշմամբ հաստատված հավելվածի 1-ին՝ «Անվտանգություն և արտաքին քաղաքականություն» բաժնի «Աղետներին դիմակայունության բարձրացում» կետից, ըստ որի՝ անվտանգության ապահովման հիմնական գործոններից է լինելու աղետների ռիսկի կառավարման ճկուն ու գործուն համակարգը, որի ներդրման շնորհիվ կունենանք պաշտպանված բնակչություն, տնտեսություն, տարածքներ, ենթակառուցվածքներ, մշակութային ու բնապահպանական օբյեկտներ: Կատարելով ներդրումներ աղետների ռիսկի կառավարման ոլորտում՝ Կառավարությունն ուղղակի կանխարգելելու և ազդելու է աղետների առաջացման պատճառների վրա՝ խուսափելով հետևանքների վերացման համար պահանջվող անհամեմատ ավելի մեծ ծախսերից։
       3․ ՀՀ կառավարության 2023 թվականի հոկտեմբերի 5-ի «Աղետների ռիսկի կառավարման 2023-2030 թվականների ռազմավարությունը և 2023-2026 թվականների գործողությունների ծրագիրը հաստատելու մասին»  N 1717-Լ որոշման հավելված N 2-ի «Արդյունաբերական վթարների հետևանքով առաջացած բնապահպանական աղետների արագ գնահատման կարգը հաստատելու մասին» 1․8․1 միջոցառում։ 

7․ Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտության մասին․ 
Նախագծի ընդունմամբ այլ նորմատիվ իրավական ակտերում փոփոխություններ կատարելու անհրաժեշտություն չի առաջանում:

        8․ Լրացուցիչ ֆինանսական միջոցների անհրաժեշտության և պետական բյուջեի եկամուտներում ու ծախսերում սպասվելիք փոփոխությունների մասին․
         Նախագծի ընդունմամբ լրացուցիչ ֆինանսական միջոցների անհրաժեշտություն և պետական բյուջեի եկամուտներում ու ծախսերում փոփոխություններ չեն առաջանում։

	        9. Եվրոպական միության մոտարկման ենթակա օրենսդրության և դրան համապատասխանեցման վերաբերյալ․
	        Նախագիծը Եվրոպական միության օրենսդրության հետ մոտարկման ենթակա չէ։

 ՀՀ ներքին գործերի նախարարություն

